
Co at perseguiteschna?

La metoda la plü simpla e plü frequainta es 
ils «cookies». Quai sun pitschens pakets da 
datas chi vegnan depuonüts i’l navigatur e 
chi arcuneschan infuormaziuns davart quai 
cha tü fast sülla pagina-web. Scha tü tuor-
nast plü tard sülla pagina-web, «as regorda» 
il server e po p.ex. t'annunzchar directa-
maing o cugnuoscha amo il cuntgnü da tia 
chavogna da cumpritas.

Pro first party cookies vegnan las datas 
ütilisadas da l’administratur da la pagina-web 
svess.

Pro third party cookies as tratta da firmas 
da reclama, dimena da terzs, chi plazzan 
lur cookies sün paginas-web per ramassar 
differentas infuormaziuns davart l'ütilisader 
chi sun relevantas per far reclama.

Chi perseguitescha a tai?

Firmas da tracking
Ellas perseguiteschan tia cronologia 
dal navigatur, teis clics, tias cumpri-
tas ed ils videos cha tü guardast.

Raits socialas
Ellas at pon eir perseguitar, scha tü 
cliccast sün ün buttun chi nu’s chatta 
sün lur pagina-web.

Raits da reclama
Quistas raits creeschan profils deta- 
gliats da tai dürant cha tü navigeschast  
i’l internet.

Che infuormaziuns ramassan ellas?

adressas IP

cronologias dal 
navigatur

cumpritas online 
e noziuns da 
retschercha

activitats illas raits  
socialas, infuormaziuns 
dal profil

San ellas chi cha tü est?

Las raits socialas güdan als trackers online 
da chattar oura che profils chi toccan a tai. 
Ellas agiundschan lura tias datas persunalas 
a lur datotecas.
Implü pon ellas eruir las seguaintas chosas, 
eir scha tü nu tillas hast mai indichadas 
inglur:

finanzas 
persunalas

appartgnentscha 
religiusa

tenuta 
politica

schlatta e 
culur da pel

naziunalità

problems da 
sandà

Displaschaivelmaing 
schi!


